
Numri i lëndës: 2019:134047 

Datë: 09.02.2024 

Numri i dokumentit:     05310479 

        P.nr.759/19 

 

GJYKATA THEMELORE PRIZREN-DEPARTAMENTI I PËRGJITHSHËM, 

DIVIZIONI PENAL, gjyqtarja e vetme gjykuese Sadije Selmani, me pjesëmarrjen e bashkëpunëtores 

profesionale Majlinda Shala, në lëndën penale kundër të akuzuarit L.Q., nga fshati Romajë, Komuna e 

Prizrenit, për shkak të dy veprave penale të lëndimit të lehtë trupor nga neni 188 par.1 nënpar.1.4 të KPK-

së, dhe veprës penale sulmi nga neni 184 par.1 të KPK-së dhe të akuzuarit E.Q., nga fshati Romajë, 

Komuna e Prizrenit, për shkak të veprës penale, sulmi nga neni 184 par.1 lidhur me nenin 31 të KPK-së, 

të akuzuar sipas aktakuzës së Prokurorisë Themelore në Prizren numër PP/II.nr.991-14/19, të datës 

21.06.2019, jashtë seancës gjyqësore me datë 09.02.2024 mori këtë: 

 

 

A K T V E N D I M 

 

  HUDHET aktakuza e Prokurorisë Themelore në Prizren PP/II.nr.991-14/19, e datës 21.06.2019 

dhe PUSHOHET procedura penale ndaj të akuzuarve L.Q., nga fshati Romajë, Komuna e Prizrenit, për 

shkak të dy veprave penale të lëndimit të lehtë trupor nga neni 188 par.1 nënpar.1.4 të KPK-së dhe veprës 

penale sulmi nga neni 184 par.1 të KPK-së si dhe E. Q., nga fshati Romajë, Komuna e Prizrenit, për shkak 

të veprës penale, sulmi nga neni 184 par.1 lidhur me nenin 31 të KPK-së, për shkak të parashkrimit 

relativ të ndjekjes penale. 

 

Të dëmtuarit A.Q., E.Q., A.Q., dhe A.Q., që të gjithë nga fshati Romajë, Komuna e Prizrenit, për 

realizimin e kërkesës pasurore-juridike udhëzohen në kontest të rregullt juridiko-civil. 

 

Shpenzimet e procedurës penale bien në barrë të mjeteve buxhetore të kësaj gjykate.  

 

A r s y e t i m 

 

      Prokuroria Themelore në Prizren, ka parashtruar aktakuzën me numrin PP/II.nr.991-14/19, e datës 

21.06.2019, kundër të akuzuarve L.Q., nga fshati Romajë, Komuna e Prizrenit, për shkak dy veprave 

penale të lëndimit të lehtë trupor nga neni 188 par.1 nënpar.1.4 të KPK-së dhe veprës penale sulmi nga 

neni 184 par.1 të KPK-së dhe E.Q., nga fshati Romajë, Komuna e Prizrenit, për shkak të veprës penale, 

sulmi nga neni 184 par.1 lidhur me nenin 31 të KPK-së.  

 

Gjyqtarja e çështjes më datë 07.02.2024, ka pranuar lëndën P.nr.759/19, ndërsa pas kontrollimit 

dhe analizimit të shkresave të kësaj lënde, konstatoi se dy veprat penale, lëndim i lehtë trupor nga neni 

188 par.1 nënpar.1.4 të KPK-së dhe sulmi nga neni 184 par.1 të KPK-së, për të cilat të akuzuarit 

akuzohen, ka arritur parashkrimin relativ.  

   

Vepra penale, lëndim i lehtë trupor nga neni 188 par.1 nënpar.1.4 të KPK-së (KODI NR. 04/L-

082) parasheh se, “Kushdo që personit tjetër i shkakton lëndim të lehtë trupor, i cili rezulton në dëmtimin 

e përkohshëm të shëndetit të personit tjetër, dënohet me gjobë ose me burgim deri në një (1) vit.” 

 

  Nga shkresat e lëndës gjyqtarja gjykuese konstatoi se vepra penale lëndim i lehtë trupor nga neni 

188 par.1 nënpar.1.4 të KPK-së, është kryer me datën 27.03.2019 dhe për këtë vepër penale është i 

paraparë dënimi me gjobë ose me burgim deri në një (1) vit, ashtu që  ka konstatuar se për këtë vepër 

penale ka arritur parashkrimi i ndjekjes penale bazuar në nenin 106 par.1 nënpar.1.6 të KPK-së, ku 

parashihet që ndjekja penale nuk mund te ndërmerret nëse kanë kaluar dy (2) vjet nga kryerja e veprës 

penale të dënueshme deri në një (1) vit burgim ose me dënim me gjobë, meqenëse në rastin konkret 

veprimi i fundit është ndërmarr më dt.24.06.2019, dhe prej asaj date nuk është ndërmarrë asnjë veprim 

tjetër procedural i cili do të parandalonte rrjedhën e parashkrimit të ndjekjes penale.  

 

Vepra penale, sulmi nga neni 184 par.1 të KPK-së (Kodi nr.06/L-074-ligj më i favorshëm) 

parasheh se, “Kushdo që me dashje përdor forcë ndaj personit tjetër, dënohet me gjobë ose me burgim 

deri në një (1) vjet.” 

 

         Po ashtu nga shkresat e lëndës gjyqtarja konstatoi se vepra penale, sulmi nga neni 184 par.1 të KPK-

së, është kryer  me datën 27.03.2019, e për të cilën vepër penale është i paraparë dënimi me gjobë ose me 

burgim deri në një (1) vjet dhe se për këtë vepër penale ka arritur  parashkrimi i ndjekjes penale bazuar 

ne nenin 99 parag.1 nën par.1.6 të KPK-së, ku parashihet që ndjekja penale nuk mund të ndërmerret nëse 

kanë kaluar katër (4) vjet nga kryerja e veprës penale të dënueshme deri në një (1) vit burgim ose me 

dënim me gjobë, meqenëse në rastin konkret veprimi i fundit është ndërmarr më 24.06.2019, dhe prej asaj 

date nuk është ndërmarrë asnjë veprim tjetër procedural i cili do të parandalonte rrjedhën e parashkrimit. 

 

Në këtë çështje penale, veprat penale janë kryer më dt.27.03.2019, ndërsa për veprën penale 

lëndimi i lehtë trupor nga neni 188 par.1 nënpar.1.4 të KPK-së, veprimi i fundit me qëllim të ndjekjes 

penale është ndërmarrë me datën 24.06.2019, dhe se që nga ajo kohë nuk është ndërmarrë asnjë veprim 

në drejtim të ndjekjes penale, me të cilin do të ndërpritej afati i parashkrimit, andaj ka ardhur deri te 

parashkrimi relativ i ndjekjes penale me dt.24.06.2021. Ndërsa për veprën penale sulmi nga neni 184 

par.1 të KPK-së, veprimi i fundit me qëllim të ndjekjes penale është ndërmarrë me datën 24.06.2019, dhe 

se që nga ajo kohë nuk është ndërmarrë asnjë veprim në drejtim të ndjekjes penale, me të cilin do të 

ndërpritej afati i parashkrimit, andaj ka ardhur deri te parashkrimi relativ i ndjekjes penale me 

dt.24.06.2023. 

 

 Vendimin mbi udhëzimin e të dëmtuarve për realizimin e kërkesës pasurore juridike gjykata e 

mori në kuptim të dispozitës së nenit 462 par.3 të KPP-së. 

 

        Vendimin mbi shpenzimet e procedurës penale gjykata e mori në kuptim dispozitës së nenit 453 

par.1 të KPP-së. 

  

         Andaj, gjykata në kuptim të dispozitës së nenit 357 par.1 nënpar.1.3 të KPPK-së, vendosi si në 

dispozitiv të këtij aktvendimi. 

 

 

GJYKATA THEMELORE NË PRIZREN-DEPARTAMENTI I PËRGJITHSHËM, DIVIZIONI 

PENAL 

2019:134047 

P.nr.759/19, të datës 09.02.2024 

 

B. profesionale                                                                                     Gjyqtarja  

Majlinda Shala                    Sadije Selmani 
 

 

  UDHËZIM JURIDIK: Kundër këtij aktvendimi lejohet ankesa, në afat prej 3 ditësh, nga dita e 

pranimit të të njëjtit, Gjykatës së Apelit në Prishtinë, nëpërmjet kësaj gjykate.       


